
I. Оештыру. Укучылар, хәерле көн сезгә! Бүген бездә бәйрәм, безгә кунаклар килде. Татар халкы кунакларны сый-хөрмәт белән каршы алырга ярата. Без дә кунакларны якты йөз белән каршы алыйк. Үзебезнең белгәннәребез белән уртаклашыйк. Дәресебезнең темасын соңыннан ачыклап язарбыз Тиз генә Фәнис Яруллин  турында белгәннәребезне искә төшерү өчен сәяхәткә чыгыйк. Тукталышлар безгә ярдәм итәр. Автор ни өчен шундый шигырь юлларын язган? Бу аның тормышының  кайсы елларына карый?
II. Актуальләштерү.

1.Туган җир – иң олы җир:                            1938 нче ел,8 февраль
    Ай-кояшлы, йолдызлы

    Ил офыгы сыйган җир,

    И Туган җир, Туган җир.

2.Атам, анам, җирем, суым,

   Дусларым, якыннарым-

   Сез минем бетмәс-төкәнмәс

   Хәзинәм – алтыннарым.

3.Бер итәккә җыеп  алтыбызны                      1942нче ел.
                 Бара алган

                 Һәм биектә

                 Кала алган.
4Хәвеф-хәтәр сагалый гел                              1958нче ел, армия.

  Җирдә адәм баласын.

5.Барыр юлның нинди булачагын                  Хастаханәләр.
   Беләбез без бары юлда гына.   
6.Кешеләргә бурычым бар:                             1963нче ел. 
   Алга юллар салыштылар.                             1970нче ел.
7. ,,Мин тормышка гашыйк”                           1964нче ел.

    ,,Май төне”                                                    1968нче ел

8. Кайгым күпме, шатлыгыммы,                     1964-2000нче еллар.

    Кем исәпләр, кем чутлар?

    Иң кадерле минутларым-

    Эштә үткән минутлар.                                 

 9. Кеше бәясен                                       1975ел, ,,Аерылмас дустым”

     Халкы билгели.                                  1978ел,  ,,Сулыш”

                                                                 1994ел,  ,,Җан авазы”

                                                                 1998ел.

                                                                 2001ел, 13 февраль.    
Укытучы ( китапларга күрсәтеп):

   Аның әсәрләре ел саен диярлек басылып тора. Чит телләргә тәрҗемә ителә. Кытай, Финляндия, Төркия, Австралиядә яшәүче татарлар аның әсәрләрен яратып укыйлар.
    Истанбулдагы Мәрмәрә университеты профессоры Надир Дәүләт, Кызылъярга килеп, аның әсәрләрен, фотосурәтләрен алып  китте.

     Әйе, Фәнис Яруллин дөньякүләм язучыга әйләнде. Шагыйрьгә дан-шөһрәт килде. Аның шундый дәрәҗәләргә ирешүдәге терәге, рухи көч биреп торучысы кем булгандыр дип уйлыйсыз? Әлбәттә, иң беренче чиратта  - Әнисе.       
10.Бөркетләр менмәс җирләргә

      Менде әнкәм кебекләр. 
Шигырь  ,, Галим байның иркә кызы...” Ф.Яруллин
  - Бу шигырьнең лирик герое турында нәрсә әйтә аласыз?
  - Димәк, безнең дәресебезнең темасы нинди?  Кем  турында сөйләшәбез? Дәфтәрләрне ачып, яңа теманы язабыз (укытучы тактада яза).
          Ф. Яруллин иҗатында  Ана образы.

III. Яңа белемнәр формалаштыру. Уку максатын кую һәм ысулларын билгеләү.
Ана образы бирелешен  тикшерү өчен сезгә ярдәмгә каршыгызда образга характеристика бирү схемалары бар, игътибар итегез.Үзебезгә таныш әсәрдән башлыйк.
1. ,,Җилкәннәр җилдә сынала” әсәрен искә төшерү. Жанрын ачыклау.   Өйгә эшне тикшерү. Анага (Гөлсәйдә) кагылышлы вакыйгаларны билгеләргә, дигән бирем бирелгән иде. Схема буенча эшлибез, дәфтәрләрдә кыскача язып барабыз. Өй эшен файдаланабыз. (Укытучы тактада язып бара).
а) портреты:

      -алъяпкыч (хатын-кыз хисләрен яшерүче, ...)
      -куллар (эш сөючән, гомер буе тормыш тарткан,... )
      -яулык  (уйлап эшләү, бар эштә дә беренче, ...)                               
     (мәгънәләре тулысынча ачыклана)
б) сөйләме, аның үзенчәлеге:
      -җирле сөйләм, гади;
      -ягымлы, йомшак;                                                             
      -аңлаешлы, таләпчән.
                                                   әтисе

                                                   ире

                                                   Гөлсәйдә

                                                  Фәнияр,балалары

                                                   почтальон

 Гөлсәйдә                                  Фәүрия
                                                   Илсөя

                                                   Авырулар, медперсонал

                                                   Илсөянең әнисе

                                                   Фәниярның дуслары

( һәр мөнәсәбәт вакыйгалар буенча ачыклана, характерлана)

-башкарган эшләре буенча геройның акылы, холкы-фигыле;

( нәтиҗә ясала )

· авторның аңа мөнәсәбәте, бездә нинди хисләр уята?

 ( фикерләр тыңлана )

IV. Күнекмәләрне ныгыту. Схема буенча кыскача язып кую. ( дәфтәрдә эш барышында аналар турында җыр тыңлана ) 
       - Димәк, әсәрдә Гөлсәйдә - Бибигафифә образы ничек итеп укучыга тәкъдим ителгән? Чагыштырыгыз, образлар тәңгәл киләме?

      (  укытучы Ф.Яруллинның аналар турында язган сүзләрен укыта ) 
     Язмыш ныграк кыерсыткан саен, шагыйрь әнкәсенең якынлыгын күбрәк тоя!     

Иҗатында да бу тема кызыл җеп булып сузыла. Ә хәзер әдипнең аналарга багышланган шигырьләрен тыңлыйк. Соңыннан нәтиҗә ясарбыз.
2. Шигырьләр сөйләү.
а) ,,Яшьсез генә елый йөрәгем” (Әнием-Галим кызы Бибигафифәгә багышлыйм).
            б) ,,Әни сине нинди җилләр екты?”
            в) ,,Ана” балладасын сәхнәләштерү
IV.Гомумиләштерү һәм йомгаклау. Дәресебезне йомгаклап, әниләр турында ниләр әйтә алабыз? ( укучылар фикере тыңлана )
        Әйе, җиргә матурлыкны да,батырлыкны да әниләр бирә. Алар янәшәдә булганда гына без көчле дә, горур да, бар эшне дә булдырабыз. Тикмәгә генә Ф.Яруллин: ,,Ананы дөньяда һични алыштыра алмый!”- дип язмаган үзенең ,,Җилкәннәр җилдә сынала” дигән повестенда һәм ,,Ана” балладасында баласы хакында үлемне дә җиңгән Ана образын бирмәгән. Киләсе дәрестә балладага анализ ясаячакбыз.

 Дәрес өчен рәхмәт. Көндәлекләргә өй эшен языгыз. 1,2 нче эшләр ирекле. 3нче эш мәҗбүри.
V.Өй эше.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                         1.Инша яки шигырь язарга.  Ана – кешелекне тотып торучы алтын багана.
                                                                 Ф. Яруллин.

2.  Ана образына характеристика язарга.                                                                                                                                                    3. ,,Ана” балладасын ятларга.

VI. Билгеләр кую (укучылар белән берлектә).
ТЕМА: Фәнис Яруллин иҗатында Ана образы.
Максат:

1. Ана образын төрле яклап ачыклап, образга характеристика бирү.Алган белемнәрне гомумиләштерү һәм системага салу өчен  шартлар тудыру;

2. Гомумбелем күнекмәләрен формалаштыру чарасы буларак, өзлекле фикер йөртү, аңлап уку, төп фикерне аерып ала белү, нәтиҗә ясау, модельләштерү,сәнгатьле сөйләм күнекмәләрен үстерүгә ярдәм итүгә җирлек булдыру;
3. Аналарның җәмгыятьтәге һәм гаиләдәге ролен, аның балалар өчен кирәкле кеше, кызлар өчен үрнәк булуын,ана җаваплылыгын, аның бөеклеген аңлауга ярдәм итү.

Җиһазлау:                                                                                                                      

Ф.Яруллинның әнисе белән, хатыны белән, каләмдәшләре белән төшкән рәсемнәре ( слайдлар); китаплары күргәзмәсе; тормыш юлын кабатлау өчен шигырьләреннән өзекләр (слайдлар), канатлы сүзләр, образга характеристика схемалары,  җыр  ,,Әниләр” Р.Миңнуллин сүзләре.

Дәрес тибы: гомумиләштерү, системага салу.

Дәрес төре; гамәли (практик ) дәрес

